
 

ᑐᓴᕋᔅᓴᑦ 
ᓴᖅᑭᑕᐅᑦᑕᐅᑎᒋᔭᕆᐊᓖᑦ 

 
ᓄᓇᕗᒻᒥ ᒪᓕᒐᓕᕆᓂᕐᒧᑦ ᑮᓇᐅᔭᓂᑦ ᑐᒃᓯᕋᕐᕕᔅᓴᑦ ᐱᒃᑯᒍᓱᑦᑐᑎᒃ ᓇᓗᓇᐃᕐᓯᕗᑦ 

2024ᒥ ᐅᐱᓐᓇᖅᑐᓄᑦ ᐃᑲᔫᓯᐊᕐᓂᐊᖅᑐᓂᑦ  
 
ᐊᒃᑑᕝᕙ 9, 2024 – ᓄᓇᕗᒻᒥ ᒪᓕᒐᓕᕆᓂᕐᒧᑦ ᑮᓇᐅᔭᓂᒃ ᑐᒃᓯᕋᕐᕕᔅᓴᑦ ᖁᕕᐊᓱᓪᓚᕆᑉᐳᑦ ᓇᓗᓇᐃᕐᓯᔭᕆᐊᔅᓴᖅ 
ᐃᑲᔫᓯᐊᕐᓂᐊᖅᑐᓂᑦ 2024ᒥ ᐅᐱᓐᓇᖅᑐᓄᑦ ᐃᑲᔫᓯᐊᔅᓴᓂᑦ, ᖁᕕᐊᓲᑎᓖᑦ ᐊᔪᙱᑎᐊᖅᑐᓂᑦ ᐱᔭᕇᕐᓯᔪᓂᑦ ᐊᒻᒪᓗ 
ᓯᕗᓕᖅᑎᓂᑦ ᐃᓅᓱᑦᑐᓂᑦ ᓄᓇᕗᒻᒥ ᓄᓇᓕᓐᓂᑦ. ᐅᐱᓐᓇᖅᑐᓄᑦ ᐃᑲᔫᓯᐊᔅᓴᑦ, ᐋᖅᑭᑦᑕᐅᓂᑯᐃᑦ ᐅᐱᒍᓲᑕᐅᓪᓗᑎᒃ 
ᐱᒃᑯᓇᖅᑐᒥᒃ ᐃᖅᑲᖅᑐᐃᔨ ᐱᕗᓕ ᐳᕋᐅᓐ ᐱᒋᐊᖅᑎᑦᑎᓚᐅᕐᓯᒪᒻᒪᑦ ᑭᖑᕐᖑᔾᔭᐅᖃᑦᑕᕐᓂᐊᓕᖅᑐᒥᒃ, ᓇᓗᓇᐃᒃᑯᑕᐅᒻᒪᑦ 
ᓯᕗᓂᔅᓴᖃᑦᑎᐊᓪᓚᕆᓐᓂᖏᓐᓄᑦ ᑖᒃᑯᐊ ᐃᓅᓱᑦᑐᐃᑦ.   
 
ᐊᕐᕌᒍᑕᒫᑦ, ᑖᒃᑯᐊ ᑐᓂᔭᐅᕙᑦᑐᑦ ᐃᓕᓴᕐᓯᒍᑕᐅᓪᓗᑎᒃ ᐃᓅᓱᑦᑐᓂᑦ ᓴᖅᑭᔮᖅᑎᑦᑎᕙᑦᑐᓂᑦ 
ᓯᕗᓕᖅᑎᑦᑎᐊᕙᓪᓚᕆᐅᓂᖏᓐᓂᒃ ᐊᒻᒪᓗ ᑲᑦᑐᖓᐃᕈᑎᖃᕐᓯᒪᓂᖏᓐᓂᒃ ᓄᓇᓕᖏᓐᓄᑦ ᐊᒻᒪᓗᑦᑕᐅᖅ 
ᐊᔾᔪᒥᓇᕐᓯᑎᑦᑎᕙᑦᑐᓂᒃ ᐃᓅᖃᑎᖏᓐᓄᑦ ᒪᑭᑕᒋᐊᒃᑲᓐᓂᖃᑦᑕᕐᓂᖏᓐᓄᑦ ᐊᒻᒪᓗ ᐱᐅᔪᒥᒃ ᐱᕙᓪᓕᐅᑎᑎᑦᑎᓂᕐᒧᑦ. 2024ᒥ 
ᐃᑲᔫᓯᐊᕐᓂᐊᖅᑐᑦ ᑕᑯᔅᓴᐅᑎᑦᑎᒻᒪᑕ ᑕᒪᒃᑯᓂᖓ ᐱᒻᒪᕆᐅᒋᔭᐅᔪᓂᑦ, ᑕᑯᑎᑦᑎᓪᓗᑎᒃ ᓯᕗᓕᖅᑎᐅᓂᖅ ᐅᑭᐅᑎᒍᑦ 
ᑭᓪᓕᖃᙱᒻᒪᑦ, ᐊᒻᒪᓗ ᐃᑲᔫᑎᖏᑦ ᑖᒃᑯᐊ ᐃᓅᓱᑦᑐᐃᑦ ᐊᑑᑎᖃᓪᓚᕆᒻᒪᑕ ᐊᒥᓱᕈᕐᐸᓪᓕᐊᓂᐊᕐᓂᖏᓐᓄᑦ 
ᒪᑭᑕᑦᑎᐊᓂᐊᕐᓂᖏᓐᓄᓪᓗ ᓄᓇᓕᖁᑎᑦᑕ.   
 
ᑖᒃᑯᐊ 2024 ᐅᐱᓐᓇᑐᑦ ᐃᑲᔫᓯᐊᔅᓴᓂᑦ ᐃᑲᔫᓯᐊᖅᑕᖅᑐᑦ:
 
ᐊᐃᓴᐃᐊ ᒪᓂᖅ ᐳᕋᐅᓐ - ᖃᐅᓱᐃᑦᑐᖅ 
ᔫᑎ ᑲᓪᓗᒃ - ᐃᒃᐱᐊᕐᔪᒃ 
ᒪᑲᐃᓚ ᖃᓪᓗᔾᔭᖅ - ᑲᖏᖅᖠᓂᖅ 
ᒧᕆᕙ ᔫᓐ ᒪᓂᕗ ᐊᔪᖅ - ᐃᖃᓗᐃᑦ 
ᓇᔭ ᐃᔨᑦᓯᐊᖅ - ᐃᖃᓗᐃᑦ 
ᕗᕈᒐᓐ ᓴᕚᑦ – ᐃᖃᓗᐃᑦ 
ᕗᕆᐊᓇ ᓴᕚᑦ - ᐃᖃᓗᐃᑦ 

ᒥᐊ ᒪᕇᔅ - ᐃᖃᓗᐃᑦ 
ᕕᒃᑐᐊᕆᐊ ᒍᕉᕝᔅ - ᐃᖃᓗᐃᑦ 
ᔭᐃᒥᓯ ᐅᓈᓕᒃ - ᐃᖃᓗᐃᑦ 
ᔮᓐ ᑯᑉᓗ - ᐃᖃᓗᐃᑦ 
ᔮᓇᔅ ᐆᔪᑯᓗᒃ - ᐃᖃᓗᐃᑦ 
ᐋᔅᓕ ᔭᖕ - ᐃᖃᓗᐃᑦ 
ᕆᒃ ᐊᓂᙶᑦ  - ᖃᒪᓂᑦᑐᐊᖅ 

 
 
ᖁᕕᐊᓲᑎᖃᕐᓂᖅ ᓯᕗᓕᖅᑎᐅᓂᕐᒥᒃ ᐊᒻᒪᓗ ᓄᓇᓕᓐᓄᑦ ᐊᑑᑎᑎᑦᑎᓂᖏᓐᓂᒃ 
ᐅᐱᓐᓇᖅᑐᑦ ᐃᑲᔫᓯᐊᑦ ᐃᓕᓴᕐᓯᒍᑕᐅᓯᒪᒻᒪᑕ ᓯᕕᑐᔪᒨᖓᔪᒥᒃ ᐃᑲᔫᑎᖃᖃᑦᑕᕐᓂᖏᓐᓂᒃ, ᓯᕗᓕᖅᑎᐅᓂᕐᒥᒃ 
ᐃᓕᓐᓂᐊᕈᑎᓂᑦ ᐊᒻᒪᓗ ᐱᙳᐊᖅᑐᓕᕆᓂᕐᒥᒃ ᓄᓇᓕᓐᓄᑦ ᐱᔨᑦᑎᕋᐅᑎᓄᑦ ᐊᒻᒪᓗ ᐃᓕᖅᑯᓯᕐᒥᒃ ᐆᒪᐃᓐᓇᑎᑦᑎᓂᕐᒧᑦ. 
ᑖᒃᑯᐊ ᐃᓅᓱᑦᑐᐃᑦ ᑕᑯᑎᑦᑎᓯᒪᒻᒪᑕ ᑐᓂᓯᒪᓪᓚᕆᓐᓂᖏᓐᓂᒃ, ᓇᓪᓕᐊᓐᓂᑐᐃᓐᓇᖅ ᐊᑐᖅᑐᑎᒃ ᐊᔪᕆᕐᓯᐅᔾᔨᖃᑦᑕᓂᒃᑯᑦ 
ᐃᓅᓱᑦᑑᖃᑎᖏᓐᓂᒃ, ᐊᑐᖅᑕᐅᖏᓐᓇᖁᓪᓗᒋᑦ ᐃᓄᐃᑦ ᐱᖅᑯᓯᖏᑦ, ᐊᔪᙱᑎᐊᖅᑐᑎᒃ ᐱᙳᐊᖅᑐᓕᕆᓂᕐᒥᒃ, ᐅᕝᕙᓘᓐᓃᑦ 
ᓯᕗᓕᖅᓯᓂᕐᒥᒃ ᓄᓇᓕᓐᓂᑦ ᐱᓇᓱᐊᕈᑕᐅᔪᓂᑦ. ᐅᓂᒃᑳᖏᑦ ᐊᔪᐃᓐᓇᖃᑦᑕᕐᓂᐅᑉ ᒥᔅᓵᓄᑦ ᐊᒻᒪᓗ ᑎᑭᐅᑎᓯᒪᓂᖏᓐᓄᑦ 
ᐊᔾᔪᒥᓇᕐᓯᒻᒪᑕ ᑭᒃᑯᓕᒫᑦᑎᐊᓄᑦ.   
 
ᑭᖑᕐᖑᑎᔭᔅᓴᓕᐊᕆᓯᒪᔭᖓ ᐊᔾᔪᒥᓇᕐᓯᑎᑦᑎᓪᓗᓂ 
ᐅᐱᓐᓇᖅᑐᑦ ᐃᑲᔫᓯᐊᑦ, ᐃᒫᒃ ᑐᑭᓕᒃ ‘ᐱᒃᑯᓇᖅᑐᖅ ᐊᒻᒪᓗ ᖁᕕᐊᓲᑎᖃᕐᓂᖅ’ ᐃᓄᒃᑎᑐᑦ, ᐋᖅᑭᑦᑕᐅᓚᐅᕐᓯᒪᔪᖅ ᐅᐱᒋᓪᓗᒍ 
ᐃᖅᑲᖅᑐᐃᔨᐅᓚᐅᕐᓯᒪᔪᖅ ᐱᕗᓕ ᐳᕋᐅᓐ, ᐅᑉᐱᕈᓱᓪᓚᕆᓚᐅᕐᓯᒪᒻᒪᑦ ᓄᓇᕗᒻᒥᐅᑦ ᐃᓅᓱᑦᑐᐃᑦ ᐱᔪᓐᓇᕐᓂᖃᕐᓂᖏᓐᓂᒃ. ᑕᒫᓂ 
ᐊᕐᕌᒍᒥ ᑐᓂᓯᔭᐅᔪᑦ ᑲᔪᓯᑎᑦᑎᒻᒪᑕ ᑕᒪᑐᒥᖓ ᐱᒋᐊᖅᑎᑕᐅᓯᒪᔪᒥᒃ ᐊᑐᖅᑐᑎᒃ ᐃᑉᐱᓇᕐᓂᖓᓂᒃ ᐱᔨᑦᑎᕐᓯᒪᓂᐅᑉ, 



ᓯᕗᓕᖅᑎᐅᓂᐅᑉ, ᐊᒻᒪᓗ ᓄᓇᓕᓐᓂᑦ ᐃᓚᒋᔭᐅᖃᑦᑕᕐᓂᐅᑉ ᑕᐃᒫᒃ ᐃᖅᑲᖅᑐᐃᔨ ᐳᕋᐅᓐ ᓯᕗᓕᕐᓯᖃᑦᑕᓚᐅᕐᓯᒪᒻᒪᑦ. 
ᑐᑭᓯᒃᑲᓐᓂᕈᓐᓇᖅᑐᑎᑦ ᑖᔅᓱᒪ ᐃᖅᑲᖅᑐᐃᔨᐅᓚᐅᕐᓯᒪᔫᑉ ᐱᕗᓕ ᐳᕋᐅᓐ ᒥᔅᓵᓄᑦ ᐊᔾᔨᒋᔭᐅᙱᑦᑐᒥᒃ ᐊᑐᕐᓯᒪᔭᖓᓂᒃ ᐅᕙᓂ. 
 
ᐊᑐᓂᑦ ᐃᑲᔫᓯᐊᖅᑐᑦ ᑐᓂᓯᔭᐅᕗᑦ ᓇᓗᓇᐃᒃᑯᑕᕐᒥᒃ ᐊᒻᒪᓗ ᑐᓐᓂᖅᑯᑎᒥᒃ ᐃᓕᓴᕆᔭᐅᔾᔪᑎᓂᒃ ᐱᔭᕇᕈᑎᖏᓐᓄᑦ. 
ᓄᓇᕗᒻᒥ ᒪᓕᒐᓕᕆᓂᕐᒧᑦ ᑐᙵᕕᒃ ᐆᒻᒪᑎᒃᑯᑦ ᐱᒃᑯᒍᓱᓪᓚᕆᓐᓂᖏᓐᓂᒃ ᓇᓗᓇᐃᕐᓯᕗᑦ ᐃᑲᔫᓯᐊᖅᑐᓄᑦ ᐊᒻᒪᓗ 
ᖁᔭᓕᑦᑎᐊᖅᑐᑎᒃ ᐃᓚᖏᓐᓄᑦ, ᐃᓕᓴᐃᔨᓄᑦ, ᓄᓇᖅᑲᑎᖏᓐᓄᓪᓗ ᐃᑲᔪᖃᑦᑕᖅᑐᓄᑦ ᑖᒃᑯᓂᖓ ᐊᔪᙱᑎᐊᖅᑐᑯᓗᓐᓂᑦ 
ᐃᓅᓱᑦᑐᓂᑦ. ᑐᙵᕕᒃ ᖁᔭᓐᓇᒦᕐᒥᔪᖅ ᐃᓘᓐᓇᖏᓐᓂᒃ ᐃᓚᒋᔭᐅᓚᐅᖅᑐᓂᑦ ᓂᕈᐊᕋᔅᓴᓕᕆᓂᕐᒥ ᐊᑐᖅᑕᐅᓚᐅᖅᑐᓂᑦ, 
ᐃᑲᔪᓚᐅᕐᖓᑕ ᓴᖅᑭᔮᖅᑎᑦᑎᓂᕐᒥᒃ ᐃᑲᔫᑎᖃᕐᓯᒪᓪᓚᕆᓐᓂᖏᓐᓂᒃ ᓄᓇᕗᒻᒥᐅᑦ ᐃᓅᓱᑦᑐᐃᑦ. 
 
ᑐᑭᓯᒋᐊᒃᑲᓐᓂᕈᒪᒍᔅᓯ ᐅᐱᓐᓇᖅᑐᖅ ᐃᑲᔫᓯᐊᔅᓴᑦ ᐊᒻᒪᓗ ᓄᓇᕗᑦ ᒪᓕᒐᓕᕆᓂᕐᒧᑦ ᑮᓇᐅᔭᓂᑦ ᑐᒃᓯᕋᕐᕕᔅᓴᐅᑉ ᒥᔅᓵᓄᑦ, ᐊᑏ 
ᑕᑯᓂᐊᕆᔅᓯ www.nunavutlawfoundation.ca ᐅᕝᕙᓘᓐᓃᑦ ᑎᑎᕋᕐᕕᒋᓗᒍ ᓇᓕᓂ ᕙᑕᐹᓕ ᐅᕗᖓ 
administrator@nulf.ca. 

ᓄᓇᕗᑦ ᒪᓕᒐᓕᕆᓂᕐᒧᑦ ᑮᓇᐅᔭᓂᑦ ᑐᒃᓯᕋᕐᕕᔅᓴᐅᑉ ᒥᔅᓵᓄᑦ: 
ᓄᓇᕗᑦ ᒪᓕᒐᓕᕆᓂᕐᒧᑦ ᑮᓇᐅᔭᓂᑦ ᑐᒃᓯᕋᕐᕕᔅᓴᖅ ᑖᒃᑯᐊ ᖃᑭᒪᒍᑎᔅᓴᓕᐅᕋᓱᐊᖅᑎᐅᒐᑎᒃ ᑎᒥᐅᔪᑦ ᑮᓇᐅᔭᖅᑖᑎᑕᐅᓯᒪᔪᑦ 
ᒪᓕᒐᓕᕆᓂᕐᒧᑦ ᑲᑐᔾᔨᖃᑎᒌᓂᑦ ᓄᓇᕗᒻᒥ, ᑭᒡᒐᖅᑐᐃᓪᓗᑎᒃ ᒪᓕᒐᓕᕆᔨᓕᒫᓂᑦ ᒪᓕᒐᓕᕆᕙᑦᑐᓂᑦ ᓄᓇᕗᒻᒥ. ᐱᓇᓱᐊᒐᓖᑦ 
ᐃᑲᔪᖃᑦᑕᓂᕐᒥᒃ ᐊᑐᖅᑎᑦᑎᒋᐊᒃᑲᓂᕐᓂᒥᓪᓗ ᖃᐅᔨᒪᓂᕆᔭᐅᔪᓂᑦ ᒪᓕᒐᕐᓂᑦ ᐊᒻᒪᓗ ᒪᓕᒐᓕᕆᔾᔪᑕᐅᕙᑦᑐᓂᑦ ᓄᓇᕗᒻᒥ. 
 
ᐅᖃᕐᕕᔅᓴᖅ: 
ᓇᓖᓂ ᕚᓐᑕᐸᓕ  
ᓇᓕᓂ ᕙᑕᐹᓕ, ᐊᐅᓚᑦᑎᔨ  

